Հոկտեմբերի ֆլեշմոբին առաջադրված խնդիրների լուծումներ
Երրորդ մակարդակ

1. Տուփի մեջ կա 7 քարտ: 1-ից 7 թվերը գրված են այդ քարտերի վրա, ընդ որում, յուրաքանչյուր քարտի վրա գրված է մեկ թիվ: Առաջին իմաստունը տուփից վերցնում է 3 քարտ, իսկ երկրորդ իմաստունը` 2 քարտ: Առաջին իմաստունն ասում է երկրորդին. «Ես գիտեմ, որ քո քարտերի վրա գրված թվերի գումարը զույգ է»: Գտեք առաջին իմաստունի վերցրած քարտերի վրա գրված թվերի գումարը:
Քանի որ առաջին իմաստունը վստահաբար գուշակել է երկրորդի թվերի զույգ լինելու փաստը, ուրեմն նրա վերցրած թվերը իրեն հուշում են տվել, դա այն դեպքում կլինի, երբ ինքը վերցնի զույգ թվեր, իսկ մնացածում կենտեր մնան, նշանակում է , որ առաջին իմաստունը վերցրել է 2,4,6 թվերը, ստացվեց 12:

Արշակ Մարտիրոսյան

Առաջին իմաստունը տուփից վերցնում է 3 քարտ  ու իր քարտերն նայելով կռահում է, որ 2-րդ իմաստունի հանած  2 քարտի վրա գրված թվերի գումարը զույգ է: 

Սովորողների հետ   հարցը կարող ենք վերաձևակերպել  այսպես․  1,2,3,4,5,6,7 թվերից,  որ 3 հատը հանենք, որ մնացած թվերից  ցանկացած երկուսի գումարը հաստատ զույգ լինի:

Սովորողը, կողք-կողքի գրելով 1,2,3,4,5,6,7 թվերը   կնկատի, որ խանգարող թվերն են 2,4, 6-ը, քանի  որ  1,2,3,4,5,6,7 թվերից հանելով զույգերը՝  2,4, 6-ը, կմնան  1,3,5,7  կենտ թվերը, իսկ ցանկացած 2 կենտ թվերի գումարը զույգ է։  Ուրեմն 1-ին իմաստունի մոտ 2,4,6  զույգ թվերն էին,  այդ  իսկ պատճառով էլ նա հասկացել էր, որ   մնացել են կենտ համարներով քարտեր, իսկ ցանկացած 2 կենտ թվերի գումարը միշտ զույգ է  Այսպիսով՝ 1-ին իմաստունի վերցրած քարտերի վրա գրված թվերի գումարը՝ 2+4+6=12 է։

Գրետա Բակունց

Ուշադրություն դարձնենք, որ քարտերի վրա գրված թվերից չորսը` 1, 3, 5, 7, կենտ են, իսկ երեքը` 2, 4, 6 զույգ: Քանի որ առաջին իմաստունը վստահ ասում է, իսկ իմաստունը չի սխալվում, որ երկրորդ իմաստունի հանած երկու քարտերի վրա գրված թվերի գումարը զույգ է, ուրեմն վստահ պետք է լինի, որ երկրորդի հանած երկու քարտերի վրա գրված թվերը նույն զույգությունն ունեն: Որպեսզի վստահ լինի, որ երկրորդի հանած քարտերի վրա գրված թվերը նույն զույգությունն ունեն, պետք է իր երեք քարտերը այնպես ընտրի, որ իր հանելուց հետո մնացած բոլոր քարտերի վրա գրված թվերը լինեն կամ զույգ, կամ կենտ: Կենտ թվերը չորսն էին, հետևաբար երեք քարտ հանելուց հետո այնտեղ հաստատ կենտ թիվ պարունակող քարտ կմնա: Իսկ եթե վերցնի բոլոր զույգ թիվ ունեցող քարտերը, կմնան միայն կենտ թիվ ունեցողներ, և որ երկուսն էլ վերցնի երկրորդը, դրանց վրա գրված թվերի գումարը կլինի զույգ: Այսպիսով, առաջին իմաստունը վերցրել է այն քարտերը, որոնց վրա գրված թվերը զույգ են` 2, 4, 6: Այդ թվերի գումարը կլինի 12:

Գևորգ Հակոբյան
Պատասխան` 12:

2. Հայկն ունի 9 տուփ, յուրաքանչյուրում՝ 2 կոնֆետ, իսկ նրա քույր Աննան՝ 8 տուփ, յուրաքանչյուրում՝ 5 կոնֆետ: Եթե Հայկը իր տուփերից մի քանիսը տա Աննային, իսկ Աննան էլ իր տուփերից մի քանիսը, բայց ոչ ստացածները, տա Հայկին, նրանք կունենան հավասար քանակությամբ կոնֆետներ: Ամենաքիչը քանի՞ տուփ նրանք պետք է տան միմյանց:

Քանի որ Հայկի մոտ կա 9 տուփ, որոնցից յուրաքանչյուրում կա 2 կոնֆետ, ուրեմն նա ունի 18 կոնֆետ, նմանապես՝ Աննա ունի 40 կոնֆետ։

Քանի որ խնդրում նշվում է, որ Հայկը և Աննան պետք է մի քանի տուփ փոխանակեն, հետևաբար մեկ հատ տուփ փոխանակելու տարբերակը բացառում ենք։ Այդուհանդերձ միանգամից քննարկում ենք այն դեպքը, որ սկզբից փոխանակում են երկու տուփ։ Ենթադրենք Հայկը Աննային տալիս է 2 տուփ՝ այսինքն 4 կոնֆետ, ուրեմն իր մոտ կմնա 14, իսկ Աննայի մոտ՝ 44 կոնֆետ։ Այժմ ենթ․Աննան է 2 տուփ տալիս Հայկին՝ 10 կոնֆետ, իր մոտ կմնա՝ 34, իսկ Հայկի մոտ՝ 24 կոնֆետ։ Նկատում ենք, որ եթե Աննան մեկ տուփ էլ եթե տա Հայկին , ապա նրանց կոնֆետների քանակաները կհավասարեցվեն՝ 34-5=29, 24+5=29: Ստացվեց, որ Հայկը 2 տուփ տվեց Աննային, իսկ Աննա 3 տուփ տվեց Հայկին, ընդհանուր փոխանակվեցին 5 տուփ։

Զարինե Փանյան

Լուծում՝

18 + 40 = 58

58 : 2 = 29

18 + 2x5 = 28

40 – 2x5 = 30

28 – 2x2 = 24

30 + 2x2 = 34

34 – 5 = 29

24 + 5 = 29

Գտնելով, որ ընդհանուր կոնֆետների քանակը 58 է, հասկանում ենք, որ կհավասարվի, երբ յուրաքանչյուրի մոտ մնա 29 կոնֆետ։ Եթե 2 տուփ 2 հատանոց 3 հատ 5 հատանոց փոխանցվի միմյանց ըստ լուծման մեջ դրված եղանակի, կհավասարվեն կոնֆետները։ Այսինքն՝ միմյանց պիտի տան 5 տուփ։
 Հասմիկ Իսրայելյան
Պատասխան` 5:

3. Թիվը կոչվում է պոլինդրոմ, եթե նրա թվանշանները հակառակ կարգով գրելիս, թիվը չի փոխվում: Գտեք ամենամեծ վեցանիշ պոլինդրոմ և ամենափոքր հնգանիշ պոլինդրոմ թվերի տարբերությունը: 

Կգտնենք ամենամեծ վեցանիշ պոլինդրոմը՝ 999999, ապա ամենափոքր հնգանիշ պոլինդրոմը՝ 10001։ Այնուհետև կհաշվենք այդ թվերի տարբերությունը․
999999-10001=989998

Կարելի է շարունակել և  նմանատիպ այլ պոլինդրոմ արժեքներով ստեղծել խնդիրներ

Անի Միրզոյան

Լյովա Սարգսյան

Պատասխան` 989998:
4. Զբոսաշրջիկը մի քաղաքից մյուսը հասավ 3 օրում: Առաջին օրը նա անցավ ամբողջ ճանապարհի 1/5-ը և էլի 60 կմ, երկրորդ օրը՝ ամբողջ ճանապարհի 1/4-ը և էլի 20 կմ, իսկ երրորդ օրը՝ ամբողջ ճանապարհի 23/80-ը և մնացած 25 կմ-ը: Գտեք քաղաքների հեռավորությունը: 

Առաջին եղանակ

Սկզբում կարելի է գտնել 3 օրում ամբողջ ճանապարհի,որ մասն է անցել զբոսաշրջիկը. 1/5 +1/4 + 23/80 = 59/80 :Այնուհետև կգտնենք քանի կիլոմետր  է հայտնի մասի երկարությունը (որը անցել է՝ 60+20 = 80կմ և մնացել է անցնելու` 25կմ,միասին հայտնի մասը կլինի 80+25 = 105կմ),որը կազմում է ամբողջ ճանապարհի 1-59/80 =21/80 մասը:Այսինքն ամբողջ ճանապարհը կլինի 80x105/21 = 400կմ:

Երկրորդ եղանակ

X- ով նշանակենք քաղաքների հեռավորությունը:
Զբոսաշրջիկը առաջին օրը անցավ  x/5 + 60 կմ,երկրորդ օրը՝ x/4 + 20 կմ, իսկ երրորդ օրը՝  23x/80 կմ :
Քանի որ երրորդ օրը մնացել է անցնելու 25 կմ,ապա խնդրի լուծման հավասարումը կընդունի հետևյալ տեսքը` x - (x/5 + 60 + x/4 + 20 + 23x/80) = 25  ,որը լուծելով կստանանք x = 400կմ :

Մենուա Հարությունյան
Զարինե Փանյան
Պատասխան` 400կմ

5. Ծաղկավաճառի մոտ մնացել է 24 սպիտակ, 42 կարմիր և 36 դեղին վարդ: Առավելագույնը քանի՞ միանման ծաղկեփունջ կարող է նա պատրաստել, եթե ուզում է օգտագործել բոլոր ծաղիկները: 

Թվում է թե բարդ խնդիր է, երբ առաջին անգամ կարդում ես, բայց երբ մի փոքր մտածում ես հասկանում ես, որ ծաղկեփնջերի քանակը պետք է լինի այնպիսի թիվ, որ այս երեք տեսակի ծաղիկների քանակն էլ բաժանվի այդ թվի վրա: Նկատում ենք, որ այդ թիվը 6-ն: Այսինքը ծաղկավաճառը պետք է պատրաստի 6 ծաղկեփունք, յուրաքանչյուրում օգտագործի 4 հատ սպիտակ, 7 հատ կարմիր և 6 հատ դեղին վարդ:

Սմբատ Պետրոսյան

Գտնում ենք 24, 42, 36 թվերի ամենամեծ ընդհանուր բաժանարարը, որը 6-ն է: Հետևաբար ունենք 6 միանման ծաղկեփունջ, որ կարող ենք պատրաստել օգտագործելով բոլոր ծաղիկները:

Ելենա Օհանյան

Ծաղկավաճառի մոտ մնացել է 24 սպիտակ, 42 կարմիր և 36 դեղին վարդ, որպեսզի կարողանանք հաշվել քանի միանման ծաղկեփունջ կարող ենք կազմել անհրաժեշտ է հաշվել 24; 42; 36 թվերի ամենամեծ ընդհանուր բաժանարարը, որն է 6-ը։
Վերը նշված ծաղիկներով կարող է կազմել 6 միանման , որի մեջ կլինի 4 սպիտակ,  7 կարմիր  և  6 դեղին վարդ։
Լուսինե Ներսեսյան

Պատասխան` 6:

6. ԳՈՐ X ԻՍ=7632 բազմապատկման օրինակում օգտագործված են մեկից մինչև ինը բոլոր թվանշանները: Ո՞ր թվանշանին է փոխարինում «Ո» տառը:
Վերլուծենք պարզ արտադրիչների`  7632 = (2x2x2x2x3)x(3x53) = 48x159 = 159x48: Այսինքն «Ո» տառը 5  թվանշանն է :

Մենուա Հարությունյան 

Նախ 1-9 թվանշանների խմբից հանում ենք առկաները՝ 7632, ետևաբար մնում են 1,4,5,8,9 թվանշանները։ Մնացած դեպքում կամ պիտի հերթով փորձենք թվերը, ինչը բնականաբար դժվար է և ժամանակատար, կամ որոնենք որևէ օրինաչափություն, որի չհայտնաբերելու դեպքում նոր միայն կարելի է անցնել առաջին եղանակին։ Ենթադրեն, որ կա որևէ օրինաչափություն։ Եթե ենթադրենք, որ կապը այբբենական և թվային հերթականության մեջ է և ամենաշուտը հանդիպող տառը ամենափոքր թվին է համապատասխանում, կստանանք հետևյալ պատկերը՝

159 x 48 = 7632

Ստուգելով պարզում ենք, որ պատասխանը ճիշտ է, հետևաբար պատասխանն է 5:

Հասմիկ Իրայելյան

Պատասխան` 5:
7.  Տղան 1 մ կող ունեցող խորանարդը բաժանեց 1 դմ կողով խորանարդների, դրանք միմյանց վրա դնելով՝ կառուցեց աշտարակ: Գտեք այդ աշտարակի բարձրությունը:

Նախ գտնենք, թե 1մ-ը քանի դեցիմետր է՝ 1մ=10դմ։ Քանի որ 1մ=10դմ է, ապա 1 մ կող ունեցող խորանարդը բաժանում ենք 1 դմ կողով խորանարդների։Ստանում ենք [image: image2.png]10-10- 10

խորանարդ։ Կառուցենք աշտարակ, որի բարձրությունը կլինի 1000դմ։ Քանի որ 1մ=10դմ է, ապա 1000դմ=100մ։

Անի Միրզոյան

Սյուզի Հակոբյան

Պատասխան` 1000դմ կամ 100մ:
8. Մաթեմատիկայի խնդրագրքի բնագրում կար մի վարժություն, որտեղ պահանջվում էր տրված թիվը բազմապատկել 3-ով և ստացված արդյունքից հանել 4: Էջադրողը սխալվեց. բազմապատկման նշանի փոխարեն դրեց բաժանման նշան, իսկ հանման նշանի փոխարեն՝ գումարման նշան: Բայց այնուամենայնիվ, վերջնական արդյունքը չփոխվեց: Ի՞նչ վարժություն էր խնդրագրքում: 

Սովորողը, եթե տրված թիվը նշանակի  x-ով, ապա տրված թիվը բազմապատկել 3-ով և ստացված արդյունքից հանելով 4, կստանա x*3-4։ Քանի որ  էջադրողը սխալվել է՝ բազմապատկման նշանի փոխարեն բաժանման նշան դնելով, իսկ հանման նշանի փոխարեն  գումարման նշան դնելով, ապա կստանա՝  x:3+4։ Քանի որ  վերջնական արդյունքը չի  փոխվել, ուրեմն՝

x*3-4=x:3+4

3x-4=[image: image4.png]


, հավասարման 2 մասերը բազմապատկենք 3-ով։

9x-12=x+12

8x=24

x=24։8

x=3

Այսպիսով խնդրագրքում՝  3*3-4 վարժությունն էր (3*3-4=5)։

Գրետա Բակունց

Թաթուլ Շահնազարյան

Պատասխան` 3*3-4

9. Անգլիացի մաթեմատիկոս Օգյուստ դե Մորգանը ասում էր, որ նա եղել է 𝑋 տարեկան 𝑋^2 թվականին: Հայտնի է, որ նա մահացել է 1899 թ.-ին: Ե՞րբ է նա ծնվել:
Եթե անկեղծ ես, ոչ թե կսկեմ երկար-բարակ մտածել, թե ո՞ր թվականին է ծնվել մեծ մաթեմատիկոսը, այլ ուղղակի Google որոնման համակարգում կգրեմ և նա ինձ կհուշի: 

Ուղղակի պետք փնտրել թե այն ո՞ր թվի քառակուսին է, որ ստացվում է 1800-ից միչև 1899-ի միչև: Դժվար չէ կռահել, որ դա 43-ն է: Ստացվում է, որ մեծ մաթեմատիկոսը այդ հանճարեղ միտքը ասել է 1849 թվականին: Հիմա, որպեսզի իմանանք, ո՞ր թվականին է ծնվել 1849-43= 1806 թվականին:

Սմբատ Պետրոսյան

√1899≈43,58

43²=1849 (1849 թ.-ին եղել է 43 տարեկան)

1849-43=1806 թ.-ին է ծնվել

Ելենա Օհանյան

Պատասխան` 1806թ.:
10. Նայելով նկարին՝ գտեք α+β-ն։

<1- ը  նշանակենք <[image: image7.png]


 կից անկյունը,  <2- ով  նշանակենք < [image: image9.png]


 կից անկյունը,տե՛ս նկարը:
<[image: image11.png]


 =120^0+<2  (որպես արտաքին անկյան հատկություն)
<[image: image13.png]


 =120^0+<1  (որպես արտաքին անկյան հատկություն)
<[image: image15.png]


 +<[image: image17.png]


 =<1+<2+120 0+120 0=<1+<2+240 0=60 0+240=300 0

Օգվենք
<1+<2+120 0=180 0 (եռանկյան ներքին անկյունների գումար)

Սյուզի Հակոբյան

Դիցուք նշանակենք x-ով -անկյան կից անկյունը, և օգտվելով եռանկյան ներքին անկյունների գումարի հատկությունից` ստանանք անկյան կից անկյունը՝ =180o-(120o+x)=60o-x: α-ն արտաքին անկյուն է տրված եռանկյան համար, և ըստ արտաքին անկյան հատկության, այն հավասար է եռանկյան իրեն ոչ կից  ներքին անկյունների գումարին`  α =1200+600-x=1800-x, նման ձևով =1200+x:
Այսպիսով՝α +β=3000:
Լուսինե Ներսեսյան

Պատասխան՝ 3000:
